
                                                                                                                     PKR.nr. 655/13 

                                               NË EMËR TË POPULLIT 

 

GJYKATA THEMELORE NË PRISHTINË, DEPARTAMENTI I KRIMEVE TË 

RËNDA – Kryetarja e trupit gjykues Shadije Gërguri, me antarët e trupit Beqir Kalludra 

dhe Isuf Makolli me sekretarin juridik Arianit Mahmutaj në lëndën penale kundër të 

akuzuarit B.G për shkak të veprës penale te rikualifikuar: Posedimi i paautorizuar i 

narkotikëve substancave psikotropike ose analoge nga neni 275 par.2 i Kodit Penal të 

Republikws sw Kosovës, sipas aktakuzës së Prokurorisë Themelorë në Prishtinë 

PP.nr.581-6/12 të datës:17.09.2012, në prezencën e të akuzuarit B.G, prokurorit të shtetit 

Besa Limani, dhe dëshmitarit A.Zh pas përfundimit të shqyrtimit gjyqësorë verbal-publik 

me dt: 01.03.2017, publikisht merr dhe shpallë këtë:  

 

A K T GJ Y K I M 

 

I akuzuari 

 

B.G, i biri i A, dhe nënës M, e vajzërisë A, i lindur me dt.data e lindjes në P, ku edhe 

jeton, te banesat e gjelbërta hyrja ., kati , i martuar, ka të kryer shkollën e mesme, me 

profesion frizer te ‘’F’’ ne P, Shqiptar, Shtetas i Republikës së Kosovës, me nr. 

personal:numer personal. 

 

                   Konform nenit 363 par.1 nën.par.1.1 të KPPRK-së. 

 

REFUZOHET AKUZA 

 

SE: Me dt.06.02.2012 rreth orës 3:15 minuta me automjetin ‘’A’’ .me targa targa te 

regjistrimit, në rrugën Prishtinë-Fushë Kosovë pa autorizim ka transportuar dy kese 

plastike Kanabis-Marihuane më përmbajtje tetrahidrokanabinol (THC) ne pesh prej 1.98 

gram më qëllim shitje te cilat i ka mbajtur ne xhep kur është ndaluar nga patrolla policore 

ne rrugën ‘’Nëna Tereza’’ afër ‘’Petroll Company’’. 

 

-me çka kishte për të kryer veprën penale: Posedim i paautorizuar i narkotikëve 

subtancave psikotropike ose analoge nga neni 275 par.2 i KPRK-së. 

 

-Sepse prokurori i çështjes ka hekur dorë nga ndjekja penale për arsye te 

parashkrimit absolut. 
                                              DËNIMIN PLOTËSUES 

Ndaj të akuzuarit B.G konfiskohen 29 (dy) qese plastike, me substanca narkotike 

Kanabis-Mariuhanë në pesh prej 1.98 gram dhe një thikë. 

-Shpenzimet e procedurës penale bien në barrë të mjeteve buxhetore të gjykatës.  

 

A r s y e t i m 

 

Prokuroria Themelore në Prishtinë, Departamenti për krime të rënda, ka ngritur aktakuzë 

PP.nr.581-6/12 të datës 17.09.2012, kundër të akuzuarit B.G për shkak të veprës penale 

Blerja, posedimi, shitja e paautorizuar e narkotikëve nga neni 229 par.2 të KPRK-së. 

 

Gjykata ka caktuar shqyrtimin gjyqësor me datën 01.03.2017, ne të cilën prokurori i 

shtetit Besa Limani pas leximit të aktakuzës ka bërë rikualifikimin e veprës penale nga 

Blerja, posedimi, shitja e paautorizuar e narkotikëve nga neni 229 par.2 të KPK-së, e cila 

sipas Kodit të ri dhe ligjit  është më të favorshëm për të pandehurin ne veprën penale 

Posedim i paautorizuari i narkotikëve substancave psikotropike ose analoge nga neni 275 

par.2 I KPRK-së, meqenëse kanë kaluar katër vite nga kryerja e kësaj vepre penale, 

tërhiqet nga aktakuza për këtë vepër penale sepse ka arritur parashkrimi absolut i ndjekjes 

penale. 

 

Andaj, meqenëse për veprën penale në fjalë, për të cilën akuzohet i njëjtit, është i 

paraparë dënimi me gjobë dhe burgim deri në një vjet, rezulton se ka arritur parashkrimi 

absolut i ndjekjes penale dhe kanë kaluar katër viteve, gjegjësisht me dt.06.02.2016 ka 

arritur parashkrimi absolut i veprës penale. Gjykata për të akuzuarin B.G, konform nenit 

363 par. 1 nënpar 1.3 të KPPK, për veprën penale Posedim I paautorizuar i narkotikëve 

substancave psikotropike ose analoge nga neni 275 par.2 I KPRK-së, mori aktgjykim 

refuzues, pasi qe prokurori i shtetit është tërhequr nga ndjekja penale, sepse ndjekja 

penale për veprën për të cilën të pandehurin akuzohen është parashkruar. 

Vendimin për konfiskimin e sendit, gjykata e ka marrë në bazë të nenit 62 par.2 

nen.par.2.6 dhe nenin 69 të KPRK . 

Vendimin për lirimin nga shpenzimet gjyqësore, gjykata e mori në bazë të nenit 454 par.1 

të KPP-së.   

                 Nga  se u tha ma lart  është vendosë  si në dispozitiv të aktgjykimit.  

                    GJYKATA THEMELORE NË PRISHTINË 

                               DEPARTAMENTI PËR KRIME TË RËNDA 

                                         PKR.nr.655/13 , të dt:01.03.2017   

Procesmbajtësi,                                      Kryetarja e trupit - gjyqtarja, 

Arianit Mahmutaj             Shadije Gërguri 

 

 

KESHILLË JURIDIKE: Kundër këtij aktgjykimi është e lejuar ankesa në afat prej 15  

/pesëmbëdhjetë/ ditësh nga dita e pranimit të këtij aktgjykimi, 

përmes kësaj Gjykate për Gjykatën e Apelit në Prishtinë.  


